
Abstrak

Penyelidikan ini sekitar Pertububhan “Sisters In Islam” dan peranannya dalam

menyebarkan fahaman Liberalis terhadap masyarakat Malaysia yang mana penyelidik
akan menjelaskan tentang kelahiran dan sejarah penubuhan pertubuhan ini,
menggariskan peranannya dalam menyebarkan fahaman Liberalis, tugas dan aktiviti
pendokong pertubuhan ini terbadap masyarakat Malaysia, menyingkap pemikiran dan |
pegangan mereka, seterusnya menjawab sebahagian pemikiran dan pegangan

pertubuhan ini, penyelidik telah mengemukakan beberapa soalan antaranya, apakah
slogan pertubuhan ini? Apakah peranannya dan tujuan utama pertubuhan ini? Apakah
pemikiran dan pegangan pertubuhan ini? Dan adakah pemikiran dan pegangan mereka
memanfaatkan atau memudaratkan masyarakat Muslim di Malaysia? Penyelidik
bertujuan menjelaskan kesan pemikiran dan pegangan pertubuhan ini terhadap

masyarakat Muslim. di-»Malaysia. Penyelidikan ini bersifat teori, analisis dan kritikan.

Penyelidikan ini menyumbang dalam bidang pengetahuan dengan menjelaskan rupa
sebenar pertubuhan ini dan mengkaji pemikirannya berdasarkan kajian ilmiah.
Penyelidikan ini telah membuktikan bahawa pertubuhan ini sedang giat berusaha

menyebarluaskan pemikiran Liberalis dan modenis dalam kalangan masyarakat

Malaysia. Penyelidikan ini juga bermatlamat memperkayakan perpustakaan Islam
dengan tajuk ini dalam aspek menjelaskan hakikat Liberalis dan menafikan syubhat
mereka berkaitan Islam dan mengingatkan masyarakat Muslim akan bahaya
pemikiran dan pegangan yang lahir daripada pertubuhan ini. Penyelidik juga berpesan
kepada seluruh Muslim agar mematuhi ajaran Islam melalui perkataan dan perbuatan,
menjadi masyarakat Muslim yang dapat dibezakan melalui akhlak dan penampilan,
mendidik anak-anak mereka dengan didikan Islam dalam perkara akidah dan amalan
Islam dan mendorong para daie agar mengenali falsafah-falsafah Barat sehingga

mereka mampu mendepaninya.

